
Sidii lagaaga caawin lahaa dib-u-dejintaada - nagu xirnoow oo sii joogteey wada hadalka aad nala yeelanayso

Mudanaha/Marwadada guriga degan,

Waxaanu qoraalkan kuugu soo qoraynaa in aanu kula socodsiino wixii ku soo kordhay barnaamijka dib-u-dhiska saraha dhaadheer ee Dawladda Victoria iyo 
waxa ay adigu taasi kaaga dhigan tahay maadaama aad degan tahay South Yarra ama Richmond. 

Sidaad ogtahay, dhismaha aad degan tahay waxa uu qeyb ka yahay marxaladda xigta ee barnaamijka dib-
u-dhiska saraha dhaadheer. Waxaa la filayaa in dib-u-dejinta la dhamaystiro bisha Febraayo ee 2026. 

Dib-u-dejintu wayba ka bilaabatay 259 Malvern Road, South Yarra iyo 139 Highett Street, Richmond, iyadoona guryaha cusub ee laga dhisayo wadada Elizabeth Street, Richmond ay diyaar noqon doonaan bisha Agoosto. 

Maxaa ka socda goobaha kale 
Dib-u-dejinta marxaladda koowaad ee barnaamijka ayaa si fiican uga socota: 
· 12 Holland Court iyo 120 Racecourse Road, Flemington 
· 33 Alfred Street, North Melbourne
Dhismayaashaas, ku dhowaad 70% dadkii guryaha deganaa ayaa mar hore loo raray guryo amni wanaagsan, isla markaasna ku habboon – qaar badan oo ayaga ka mid ah isla xaafaddooda un. Boqolkiiba 20 (20%) kale oo dadkaas ah ayay hada u socdaan howlaha guuritaanka. 

Homes Victoria waxay sii wadaan inay taageeraan degane kasta shakhsiyan, iyagoo fahamsan in dadka meesha degan ay ku kala duwan yihiin baahidooda 
iyo xaaladahooda.  

Waxa loo baahan yahay inaad sameyso 
Hadda waaye waqtiga loo baahan yahay inaad sii joogteyso wada hadalka aad nala yeelanayso si aan usii wadno inaan kaa taageerno qorsheynta iyo sidii loo dardargelin lahaa guuritaankaaga.
Haddii aad hore u codsatay guri, iyo haddii aad wali ka baaraandageyso fursadaha kuu furan, ama haddii aadanba weli bilaabin hawsha - waxaanu halkan u joognaa inaan kaa caawino tallaabo kasta. 

Howlwadeenada kaala shaqeynaya dib-u-dejinta ayaa: 
· kaala hadli kara sidaad u rabto guriga 
· kaa caawin kara inaad buuxiso arjiga aad ku dalbaneyso guri 
· kaa taageeri doona inaad tixgeliso fursadaha guryaha ee la heli karo 
· kaala shaqeyn doona sidii aad u qorsheyn lahayd xilliga aad guureyso. 
Hadba siday uga dhakhsi badan tahay inaan isla bilowno qorshayntan, waxay taasi sahleysaa inaad fursado badan hesho. 

Ahow qof xog-ogaal ah 
Waxaan sidoo kale kugu dhiirigelinaynaa inaad is-diiwaangeliso si aad ula socoto wixii soo kordha oo aan kuula soo socodsiino wixii ku saabsan: 
· fursadaha guri ee la heli karo 
· dhacdooyinka bulshada iyo kal-fadhiyada aad ka qeybgeli karto 
· wixii ku soo cusboonaado naqshadeynta iyo dib-u-dhisku halka uu marayo 
· xuquuqdaada iyo mas'uuliyadaha adiga ku saaran inta howlahan ay socdaan. 

📧 Is diiwaangeli si aad iimayl ugu hesho wixii soo cusboonaado adoo iska diiwaangelinaya www.homes.vic.gov.au/sign-up
🌐 Booqo shabakadayada www.homes.vic.gov.au
📞 Toos ugala xiriir Homes Victoria enquiries@homes.vic.gov.au  

Waxaad sidoo kale kala socon kartaa Homes Victoria baraha bulshada si aad 
u aragto halka ay marayaan dib-u-dhiska ka socda xaafadaha kale aadna 
u maqashid sheekooyinka dadka deggan guryaha ee mar hore guuray. 

Waad ku mahadsan tahay inaad nala sii shaqeyso inta aan si wadajir ah u qorsheynayno dib-udejintaada. Waxaa naga go'an inaan guuritaankaaga ka dhigno mid badbaado leh, laguna taageero, uuna u noqdo mid ku habboon baahiyahaaga - sida aan u samaynayno dadka guryaha degan qayb kasta oo 
ka mid ah barnaamijka. 
 
 
Mahadsanid 
Kooxda dib-u-dejinta ee Homes Victoria 

